
6. november 2014.                          Nr. 1186. 

Pinerlunnernit eqqorneqartunut naalagaaffimmit taarsiissutit pillugit inatsit 

naapertorlugu taarsiissutit aningaasartaannik iluarsiiviginninneq pillugu 

nalunaarut 

   Pinerlunnernit eqqorneqartunut naalagaaffimmit taarsiissutit pillugit inatsit naapertorlugu 

taarsiissutit aningaasartaannik iluarsiiviginninneq pillugu inatsimmi § 9 a naapertorlugu, tak. 

inatsimmik nalunaarut nr. 688, 28. juni 2004-meersoq aamma taarsiissuteqarnissamut 

akisussaassuseqarnermik inatsimmi § 15, tak. inatsimmik nalunaarut nr. 266, 21. marts 2014-

imeersoq, makku aalajangersarneqarput: 

   § 1. Pinerlunnernit eqqorneqartunut naalagaaffimmit taarsiissutit pillugit inatsimmi § 9 a 

malillugu pigisanut ajoqusertunut taarsiissutit aningaasartaat, tak. inatsimmi §§ 3-4,  

taarsiissuteqarnissamut akisussaassuseqarneq pillugu inatsimmi § 15-imi malittarisassat malillugit 

iluarsiivigineqassapput. 

    Imm. 2. Aningaasanut inatsimmi ukiumi aningaasaliiffiusumi taarsiissuteqarnissamut 

akisussaassuseqarneq pillugu inatsimmi § 15, imm. 1 malillugu aningaasat ilaat inatsimmi 

taaneqartut nalimmassaanermi 2,0 pct.-imik ilassuserlugit iluarsiivigineqassapput, tak. iluarsiinermi 

procentimut najoqqutassaq pillugu inatsit. Tamatuma kingorna aningaasat inerneri koruuninut 500-

mik agguarneqarsinnaasumut qaninnernut akunnaallisinneqassapput. 

   Imm. 3. Ukiumi aningaasaliiffiusumi 2015-imi nalimmassaanermut procenti 0,5-uvoq, tak. 

iluarsiinermi procentimut najoqqutassaq, nalimmassaanermi procenti aamma nalimmassaanermut 

procentimut najoqqutassaq pillugu nalunaarut nr. 942, 25. august 2014-meersumi § 2 kiisalu ukiumi 

aningaasaliiffiusumi 2015-imi aningaasat agguaassassat aningaasartaat. 

   § 2. 1. januar 2015 – 31. december 2015-imi pigisanut ajoquserneqartunut inatsimmi § 9 a-mi 

aningaasartat taaneqartut 124.500 kr.-iupput. 

   § 3. Nalunaarut manna atuutilersinneqassaaq ulloq 1. januar 2015. 

